
Davidi ali imfumu ya ku Yuda, ku masamba ya 
Israeli Lelo ichalo chonse 
ichashala icha Israeli, 
Ishibosheti mwana 
Sauli ewa leteka nge 
mfumu.  Pa myaka 
chinelubali kwali 
fye inkondo 
yabena Israeli 
bekabeka.  
Nomba Davidi 
alekulilako ku 
maka no 
kuchimfya.



Mukulekelesha imfumu Ishibosheti bali ipeye ku 
ba shilika bakwe babili.



Elyo imitundu yonse iya Israeli yaishile kuli Davidi 
no kumusuba ukuba imfumu ya chalo cha Israeli 
chonse.  Awe mukulekelesha Davidi aba imfumu ya 
                               chalo chonse.



Icha kubalilapo fye Davidi achitile kupokolola 
umusumba wa Yerusalemu.  Nomba waitilwe ishina 
ilipya ilya musumba wa kwa Davidi.  



Ali upangulwile ukuba umusumba uwakuchingila 
abalwani ukubengilila.  Ukufuma mu Yerusalemu, ifita 
fyakwa Davidi fyaile chimfya abena Filisite na bambi 
abali abalwani ba Israeli.



Ukufuma apo Davidi 
aletele ichipao chakwa 
lesa ku Yerusalemu.  
Ichipao chakwa Lesa 
mwali amafunde ikumi 
na mafunde yambi 
yantu lesa apele Mose.  
Ichipao chakwa Lesa 
chali chibukisho ku 
bena Israeli pa 
bulungami bwakwa lesa 
        na pakuti bonse 
bengalaba 
abakumubela.



Davidi ali wakulwa ubulwi 
ubwingi mu mukutendeka 
kwa kuteka kwakwe.  Ali 
umushilika uwamano kabili 
uwa ichefya uwaleshintilila 
pali Lesa ukumulanga 
ifyakuchita mukupepa 
lyonse.



Chalisakamike Davidi 
ukutila ali ne ng’anda 
iyisuma umo aleikala 
elyo ninshi ichipao 
chakwa Lesa chaleikala 
mwi tenti.  Davidi 
        apingwile ukukula 
        itempele.  Natani, 
               kasesema 
               wakwa Lesa, 
               alimwebele 
            ukukonkanyapo.



Ubushiku, 
                                                            Lesa atumine 
                                                            amashiwi kuli 
                                                            Davidi: “We 
                                                           mubomfi wandi 
                                                           Davidi, Shikulu 
                                                    alekukulila ing’anda.  
Ilyo inshiku shobe shafikilishiwa waikala ne fikolwe 
fyobe, nkasumbula umwana obe uku kupyana pa 
bufumu.  Ena akakuula ing’anda pe shina lyandi 
kabili nkemika ubufumu bwakwe umuyayaya.”



Davidi alefwaisha sana ukwafwilisha abapuswike mu 
lupwa lwakwa Sauli.  Asangileko fye umwana wakwa 
Yonatani Mefibosheti, nao ali chilema.  “Ali no kulya 
pe tebulo lyandi pamo fye nga umo pa 
bana ba mfumu,” Davidi 
alandile.  Davidi ali no luse 
kuli Mefibosheti pantu 
wishi Yonatani ali ni 
chibusa wakwe.



Ilyo fye Davidi akonkenyepo 
ukuchetekela no kubela, 
Lesa alimwafwile 
mukufunguluka mu mweo 
wakwe.  Lelo ubushiku bumo 
ubwafya bwalimwishile pa 
mweo wakwe.  Atumine 
abashilika mu nkondo, ilyo 
balelwa ena ashele mu 
Yerusalemu. 



Ubushiku bumo alifililwe 
ukusendama.  Eicho 
aleendauka pa mutenge 
wa ng’anda yakwe 
ukutamba umusumba.



Davidi amwene namayo chisotwe 
umo alesamba.  Ishina lyakwe ali 
ni Betisheba nangula umulume 
wakwe, Uria, ali umo pa fita fya 
nkondo fyakwe kabili umo pa 
bashipa.  Ilyo limo Betisheba 
aebele Davidi ukuti ali mupepi 
no kukwata umwana wakwe, 
Davidi alilwike ukuti isambi 
       lyakwe lyali no 
       kumuletelela apakalamba.



Munshila yakuti 
ailumbulwile umwina pe 
sambi lyakwe kuli Lesa, 
Davidi afwaile ukufimba 
pe sambi lyakwe.  Awe nakalya ta chibomba ifyo!  
Aitile Uria ukufuma ku nkondo, mukusubila ukuti 
limbi Uria alatontonkanya ukuti umwana ali munshila 
wakwe.  Lelo Uria alikana ukwikala mu mushi ilyo 
ifita finankwe fili mu bulwi.  Uria asendeme pa 
mwinshi wa ng’anda ya mfumu Davidi.



Davidi achitile chimo 
ichachililemo mukubipa.  
Atumine Uria nakabili ku 
nkondo namupela na 
kalata wa kupela 
umukalamba wa fita.  
Kalata yaleeba 
umukalamba wa fita ukuti 
amone ukutila Uria afwile 
mu bulwi.  Ilyo Uria 
bamwipeye, Davidi 
asendele Betisheba 
ngo mukashi wakwe.



Lesa atumine umubomfi wakwe Natani, ukulanga 
Davidi ulubembu achitile.  Natani ashimikile Davidi 
pa mukankala umo no mubusu umo.  Atile kwali 
umukankala umo uwakwete imyanda ne myanda ya

mpanga.  Umubusu 
ena akwete fye 
akana ka mpanga 
akanono kamo, eko 
ashintililemo fye 
ngo mwana wakwe 
umukashana.



Ilyo umulendo afikile ku mukankala, taipeye pa 
mpanga shakwe ukuti aliishe umulendo nakalya.  
Ichakupapusha, abulile akana ka mpanga kamulanda 
no kwipaila umulendo.



Davidi alifulilwe sana pa mulandu wa 
bukaitemwe bwa mukankala.  Alilile 
ati, “umuntu wachitile ichamusango 
uyu afwile fye ukwipaiwa.”



“Ulya muntu niwe!”  Natani uwashipa aebele Davidi.  
Ifyachitile Davidi fyachilile pa fyachitile ulya 
mukankala uwali mu lyashi.



Lesa alangile Davidi ifyo ali umunkalwe.  Davidi naena 
alilapile pa masambi yakwe.  Aebele Lesa ati: “Kuli iwe 
                     nimembuka kabili ni nchita ichamuselu.”  
                                          Lesa nao alimwelele.  Lelo 
                                          umwana Betisheba akwete 
                                          alilwele sana, kabili afwile 
                                          fye panuma ya kufyalwa. 



Lesa alyelele Davidi pa 
chamuselu achitile.  Elyo 
Betisheba akwete umwana 
naumbi, ishina lyakwe Solomoni, 
uwali no kwisaba imfumu 
yalulumbi panuma yakwa Davidi.  
Kabili Davidi akwete abana na 
bambi abengi, pali abo bamo ba 
muletele ubulanda ubukalamba 
           sana.



Imfumu Davidi (Ichipandwa cha bubili)

Ilyashi ukufuma mu cebo cakwa Lesa, 
Baibele,

Chisangwa mu

2 Samueli 1-12

“Ukulondolola kwa chebo chenu kuleta ulubuto.” 
Amalumbo 119:130

Ili lyashi lya mucipingo litweba pali Lesa wesu 
uwatubumbile kabili afwaya ukutilati mumwishibe. 

Lesa alishiba twalichita ifntu ifibi, ifyo eta ulubembu.  
Ukupanikwa kwa lubembu nimfwa, lelo Lesa alitutemwa sana eicho 
atumine umwana wakwe Yesu ukutufwila palupanda nokulimwinwa 
pa membu shesu.  Kabili Yesu alibuka kubafwa nokuya kumwakwe 

kumulu.  Ngamwachetekela muli Yesu nokumulomba ukuti amyelele 
imembu shenu, alamyelela!  Kabili alaisaikala muli imwe ililine, elyo 

mukekalanankwe umuyayaya. 
Ngamwachetekela ati ichi echishinka, soseni amashiwi aya kuli 

Lesa: We mutemwikwa Yesu, nachetekela ukutila nimwe Lesa, lelo 
mwasangwike umuntu pakuti mufwile imembu shandi.  Pali lelo muli 
abomi.  Iseni mumweo wandi nokwelela imembu shandi pakuti mbe 

no bumi ubupya nokutila ubushiku bumo nkabe nenu umuyayaya.  
Ngafweni ukumyumfwila no kwikalila imwe ngo mwana wenu. 

AMENI!

Belengeni Baibele chilabushiku nokulanda na Lesa!   
Yohane 3:16

